
(Atti legizlattivi)

REGOLAMENTI

REGOLAMENT (UE) Nru 248/2014 TAL-PARLAMENT EWROPEW U TAL-KUNSILL
tas-26 ta’ Frar 2014

li jemenda r-Regolament (UE) Nru 260/2012 fir-rigward tal-migrazzjoni lejn trasferimenti ta’ kreditu
u debiti diretti mal-Unjoni kollha

(Test b’relevanza ghaz-ZEE)

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni
Ewropea, u b’'mod partikolari I-Artikolu 114 tieghu,

Wara li kkunsidraw il-proposta tal-Kummissjoni Ewropea,

Wara li l-abbozz tal-att legislattiv intbaghat lill-parlamenti nazz-
jonali,

Wara li kkunsidraw l-opinjoni tal-Bank Centrali Ewropew (%),

Wara li kkunsidraw l-opinjoni tal-Kumitat Ekonomiku u Sogjali
Ewropew (1),

Filwaqt li jagixxu skont il-procedura legizlattiva ordinarja (%),
Billi:

(1) Flimkien mar-Regolament (KE) Nru 924/2009 tal-Parla-
ment Ewropew u tal-Kunsill (%), ir-Regolament (UE) Nru
260/2012 tal-Parlament Ewropew u tal-Kunsill (%) jikkos-
titwixxi element importanti fit-tlestija ta’ zona unika ta’
pagamenti bl-euro (SEPA), fejn ma ghandha ssir l-ebda
distinzjoni bejn pagamenti transfruntieri u pagamenti
nazzjonali bl-euro. L-ghan ewlieni tar-Regolament (UE)
Nru 260/2012 huwa l-migrazzjoni minn skemi nazz-
jonali ta’ trasferiment ta’ kreditu u ta’ debiti diretti ghal

(1) Ghadu mhux ippubblikat fil-Gurnal Uffi¢jali.

(%) Pozizzjoni tal-Parlament Ewropew tal-4 ta’ Frar 2014 (ghadha
mhijiex ippubblikata fil-Gurnal Uffigjali) u d-Decizjoni tal-Kunsill
tat-18 ta’ Frar 2014.

Ir-Regolament (KE) Nru 924/2009 tal-Parlament Ewropew u tal-
Kunsill tas-16 ta’ Settembru 2009 dwar il-hlas transfruntieri fil-
Komunitd u li jhassar ir-Regolament (KE) Nru 2560/2001 (GU
L 266, 9.10.2009, p. 11).

Ir-Regolament (UE) Nru 260/2012 tal-Parlament Ewropew u tal-
Kunsill tal-14 ta’ Marzu 2012 li jistabbilixxi rekwiziti tekni¢i u
tan-negozju ghat-trasferimenti ta’ kreditu u debiti diretti bl-euro u
li jemenda r-Regolament (KE) Nru 924/2009 (GU L 94, 30.3.2012,
p. 22).

skemi armonizzati ta’ trasferimenti ta’ kreditu tas-SEPA
(SCT) u ta’ debiti diretti tas-SEPA (SDD), fost I-ohrajn billi
¢-cittadini tal-Unjoni jigu pprovduti b'numru tal-kont
bankarju internazzjonali (IBAN) uniku li jista’ jintuza
ghas-SCT u SDD kollha denominati feuro.

Ir-Regolament (UE) Nru 260/2012 ipprovda ghal
migrazzjoni lejn is-SEPA li ghandha ssir sal-1 ta’ Frar
2014 sabiex tippermetti lill-fornituri tas-servizzi ta’ paga-
menti u lill-utenti ta’ servizzi ta’ pagament bizzejjed
zmien biex jaddattaw il-processi taghhom ghar-rekwiziti
teknici involuti ghall-migrazzjoni lejn SCT u SDD.

Mill-adozzjoni tar-Regolament (UE) Nru 260/2012 il-
Kummissjoni u I-Bank Centrali Ewropew mmonitorjaw
mill-qrib il-progress tal-migrazzjoni lejn is-SEPA. Saru
bosta laqghat mal-Istati Membri, l-awtoritajiet pubblici
nazzjonali u l-partecipanti fis-suq. Il-Bank Centrali
Ewropew ippubblika b'mod regolari rapporti ta’ progress
dwar il-migrazzjoni lejn is-SEPA fuq il-bazi ta’ data ta’
pagamenti migbura mill-banek centrali nazzjonali. Dawn
ir-rapporti jindikaw li ghadd ta’ Stati Membri fiz-Zona tal-
euro huma fit-triq it-tajba b'rati ta’ migrazzjoni ghal SCT
attwalment qrib i-100 %. Il-maggoranza l-kbira tal-forni-
turi tas-servizzi ta’ pagamenti rrappurtaw li huma diga
konformi mas-SEPA. Madankollu, fdiversi Stati Membri
ohra, ir-rati ta’ migrazzjoni ghadhom lura mill-aspettat-
tivi. Dan huwa l-kaz partikolarment ghall-SDD.

FI-14 ta’ Mejju 2013, il-Kunsill tal-ECOFIN fil-konkluzjo-
nijiet tieghu sahaq ghal darb’ ohra dwar l-importanza tal-
migrazzjoni lejn is-SEPA. Gie nnutat li l-migrazzjoni lejn
is-SEPA kien ghad fadlilha biex tkun kompluta u li jkun
mehtieg li jsiru sforzi mmedjati mill-partecipanti kollha
fis-suq sabiex il-migrazzjoni lejn SEPA titlesta fil-hin. Gie
adottat pjan ta’ azzjoni li fih negozjanti, korporattivi,
SMEs u amministrazzjonijiet pubbli¢i gew mistiedna
biex minnufih jiehdu I-passi konkreti interni mehtiega
sabiex jaddattaw il-processi taghhom u jinfurmaw lill-
klijenti taghhom bid-dettalji tal-IBAN.

Minkejja l-isforzi konsiderevoli maghmula mill-Bank
Centrali Ewropew, l-Istati Membri, l-awtoritajiet pubblici
nazzjonali taghhom u l-partecipanti tas-suq matul ix-xhur
recenti, l-ahhar statistika tal-migrazzjoni turi li r-rata ta’
migrazzjoni globali fiz-zona tal-euro lejn SCT, zdiedet
biss minn 40 % fGunju 2013 ghal madwar 64 % fNo-
vembru 2013, filwaqt li r-rata ta’ migrazzjoni globali lejn
SDD lahqet biss 26 %. Filwaqt li ¢ifri nazzjonali juru
progress tajieb fbosta Stati Membri, ghad hemm grupp
sinifikanti ta’” Stati Membri li ghadhom lura b'mod konsi-
derevoli mir-rati ta’ migrazzjoni mistennija. Huwa ghal-
hekk improbabbli hafna li I-partecipanti kollha tas-suq se
jkunu konformi mas-SEPA sal-1 ta’ Frar 2014.

Mill-1 ta’ Frar 2014, il-banek u Il-fornituri ohrajn tas-
servizzi ta’ pagamenti se jkollhom jirrifjutaw li jipp-
rocessaw trasferimenti ta’ kreditu jew debiti diretti li
mhumiex konformi mas-SEPA minhabba l-obbligi guri-
di¢i taghhom, ghalkemm, hekk kif attwalment huwa diga
l-kaz, huma teknikament jistghu jipprocessaw dawn il-
pagamenti billi jkomplu juzaw skemi ta’ pagamenti antiki
ezistenti flimkien ma SCT u SDD. Fin-nuqqas ta’
migrazzjoni shiha lejn SCT u SDD, ma jistax ghalhekk
jigi eskluz dewmien fdawn il-pagamenti. L-utenti kollha
ta’ servizzi ta’ hlas, u partikolarment I-SMEs u l-konsu-
maturi, jistghu jkunu affettwati.

Huwa essenzjali li jigi evitat tfixkil zejjed ta’ pagamenti li
jirrizulta mill-fatt i l-migrazzjoni lejn is-SEPA ma tkunx
kompletament lesta sal-1 ta’ Frar 2014. Fornituri tas-
servizzi ta’ pagamenti ghandhom ghalhekk ikunu
permessi, ghal perjodu ta’ zmien limitat, biex ikomplu
l-ipprocessar ta’ tranzazzjonijiet ta’ pagamenti permezz
tal-iskemi ta’ legat taghhom, flimkien mal-iskemi
taghhom ta’ SCT u SDD, kif qed jaghmlu attwalment.
Ghalhekk ghandu jigi introdott perjodu tranzitorju li
jippermetti l-kontinwazzjoni ta’ tali pprocessar parallel
ta’ pagamenti fformati differenti. Meta jitqiesu c¢-cifri
attwali tal-migrazzjoni u r-ritmu mistenni tal-migrazz-
joni, perjodu ta’ tranzizzjoni addizzjonali ta’ darba ta’
sitt xhur huwa megqjus xieraq. Tali anterjorita tas-sistemi
ta’ legat mhux konformi mas-SEPA ghandha titqies bhala
mizura ec¢ezzjonali u ghalhekk ghandha tinzamm qasira
kemm jista’ jkun, billi tenhtieg migrazzjoni rapida u
komprensiva sabiex jinkisbu l-benefic¢ji kollha ta’ suq
integrat tal-pagamenti. Huwa importanti wkoll li I-
kostijiet ghall-fornituri tas-servizzi ta’ pagamenti jkunu
limitati fiz-zmien ghal uzu kontinwu tal-iskemi tal-paga-
ment ta’ legat b'mod parallel mas-sistema SEPA. Fornituri
tas-servizzi ta’ pagamenti li digd wettqu l-migrazzjoni
shiha lejn is-SEPA jistghu jikkunsidraw li jipprovdu lill-
utenti ta’ servizzi ta’ pagament li ghadhom ma emigrawx,
servizzi ta’ konverzjoni matul il-perjodu ta’ tranzizzjoni.
Matul il-perjodu tranzitorju, l-Istati Membri ghandhom
izommu lura milli japplikaw penalitajiet ghall-fornituri
tas-servizzi ta’ pagamenti li jipprocessaw pagamenti
mhux konformi u ghall-utenti tas-servizzi ta’ pagamenti
li ghadhom ma emigrawx.

Diversi utenti kbar ta’ strumenti ta’ debitu dirett diga
indikaw li qed jippjanaw li jemigraw qrib id-data finali.
Kwalunkwe posponiment ta’ dawn il-progetti ta’ migrazz-
joni jista’ jwassal ghal stress temporanju fuq pagamenti

dovuti u flussi tal-flus, u ghalhekk fuq livelli tat-tezor tal-
kumpaniji kkoncernati. Tali migrazzjoni tardiva fuq skala
kbira tista’ tohloq ukoll ¢erti punti ta’ kongestjoni, b'mod
partikolari fil-livell tal-banek u l-bejjiegha tas-softwer li
jistghu jiltaqghu ma’ certi limitazzjonijiet ta’ kapacita. II-
perjodu addizzjonali ghall-introduzzjoni gradwali tas-
sistema l-gdida jippermetti li jkun hemm approc¢ aktar
gradwali. Il-partecipanti fis-suq li ghadhom ma bdewx
jimplimentaw l-adattamenti mehtiega ghal konformita
mas-SEPA  huma mitluba biex jaghmlu dan malajr
kemm jista’ jkun. Il-partecipanti fis-suq li diga bdew
jadattaw il-processi tal-pagamenti ghandhom xorta
wahda jlestu l-migrazzjoni malajr kemm jista’ jkun.

Fid-dawl tal-ghan globali li ssir migrazzjoni koordinata u
integrata, huwa xieraq li l-perjodu tranzitorju japplika
kemm ghal SCT u wkoll ghal SDD. Perjodi tranzitorji
differenti ghal SCT u SDD jistghu jikkawzaw konfuzjoni
ghal konsumaturi, fornituri tas-servizzi ta’ pagamenti,
SMEs u utenti ohrajn tas-servizzi ta’ pagamenti.

Ghal ragunijiet ta’ certezza guridika u sabiex jigi evitat
kwalunkwe nuqqas ta’ kontinwita ghall-applikazzjoni tar-
Regolament (UE) Nru 260/2012, huwa mehtieg li dan ir-
Regolament jidhol fis-sehh burgenza u li jibda japplika
beffett retroattiv mill-31 ta’ Jannar 2014.

Bharsa lejn l-urgenza tal-kwistjoni, ghandha tapplika
eccezzjoni ghall-perjodu ta’ tmien gimghat imsemmija
fl-Artikolu 4 tal-Protokoll Nru 1 dwar ir-rwol tal-parla-
menti nazzjonali fl-Unjoni Ewropea, anness mat-Trattat
dwar |-Unjoni Ewropea, mat-Trattat dwar il-Funzjona-
ment tal-Unjoni Ewropea u mat-Trattat li jistabilixxi I-
Komunita Ewropea ghall-Energija Atomika,

Ir-Regolament (UE) Nru 260/2012 ghandu ghalhekk jigi
emendat kif xieraq,

ADOTTAW DAN IR-REGOLAMENT:

Artikolu 1

Fl-Artikolu 16 tar-Regolament (UE) Nru 260/2012, il-paragrafu
1 jinbidel b'dan li gej:

B'deroga mill-Artikolu 6(1) u (2), il-PSPs jistghu jkom-

plu, sal-1 ta’ Awwissu 2014, jipprocessaw tranzazzjonjiet ta’
pagamenti feuro fformati li huma differenti minn dawk
mehtiega ghat-trasferimenti ta’ kreditu u ghad-debiti diretti
skont dan ir-Regolament.

L-Istati

Membri japplikaw ir-regoli dwar il-penalitajiet

applikabbli ghall-ksur tal-Artikolu 6(1) u (2), stabbiliti skont
l-Artikolu 11, mit-2 ta’ Awwissu 2014.

B'deroga mill-Artikoli 6(1) u (2), l-Istati Membri jistghu, sal- ohra fuq il-PSU marbuta direttament jew indirettament ma’
1 ta’ Frar 2016, ihallu Lill-PSPs biex jipprovdu lill-PSUs, b’ser- dawn is-servizzi ta’ konverzjoni.”

vizzi ta’ konverzjoni ghal tranzazzjonijiet ta’ hlas nazzjonali li

jippermettu lil PSUs li jkunu konsumaturi jkomplu juzaw

BBAN minflok l-identifikatur tal-kont ta’ pagament specifikat Artikolu 2

fil-punt (1)(a) tal-Anness bil-kundizzjoni li l-interoperabilita ) B } -

tigi zgurata billi jigi konvertit i-BBAN ta’ min ihallas u tal- Dan ir-Regolament jidhol fis-sehh fil-jum wara dak tal-pubb-
benefi¢jarju b'mod tekniku u sikur fl-identifikatur tal-kont ta’ likazzjoni tieghu fIl-Gurnal Uffigjali tal-Unjoni Ewropea.

pagament rispettiv specifikat fil-punt (1)(a) tal-Anness. Dan -

identifikatur tal-kont ta’ pagament jinghata lill-PSU inizjali,

meta jkun xieraq qabel ma jsir il-pagament. Fkaz bhal dan, Huwa ghandu japplika, beffett retroattiv, mill-31 ta’ Jannar
il-PSPs ma ghandhom jimponu l-ebda imposta jew tariffa 2014.

Dan ir-Regolament jorbot fl-intier tieghu u japplika direttament fl-Istati Membri kollha.

Maghmul fi Strasburgu, is-26 ta’ Frar 2014.

Ghall-Parlament Ewropew Ghall-Kunsill
1l-President 1l-President
M. SCHULZ D. KOURKOULAS

